
Shri Renuka khadgamala mantra

ಶ್ರೀರೇಣುಕಾ ಖಡ್ಗಮಾಲಾ ಮಂತ್ರಃ

.. ಶ್ರೀ ಗಣೇಶಾಯ ನಮಃ ..
.. ಶ್ರೀ ರೇಣುಕಾಯೈ ನಮಃ ..
ಓಂ ರೇಣುಕಾ ಕುಂಡಲೀ ವಕ್ರಾ ಕುಂಡಲ್ಯಪಿ ಮಹಾಕುಲಾ .

ಲೀಯಮಾನಾ ಪ್ರಕರ್ತವ್ಯಾ ವರ್ಣೋಚ್ಚಾರೇಣ ಶಂಕರ ..

ಲೀಯಮಾನಾ ವಿಜಾನೀಹಿ ನಿರಾಲಂಬಾ ಮಹಾಪದಾ .

ಅಪ್ರಮೇಯಾ ವಿರೂಪಾಕ್ಷೀಂ ಹುಂಕಾರಂ ಕುಂಡಲೀ ಶುಭಾ ..

ಆದಿಕ್ಷಾಂತಂ ಸಮುಚ್ಚಾರ್ಯ ಪ್ರಣವಂ ಚಾಂತರೇ ನ್ಯಸೇತ್ .

ದೇಹೇ ವಿನ್ಯಸ್ಯ ಬೀಜಾನಿ ರಕ್ಷ ರಕ್ಷೇತಿ ರೇಣುಕೇ ..

ರಕ್ಷ ಮಾಂ ಭಾರ್ಗವಿ ದೇವಿ ರಕ್ಷ ರಾಮಪ್ರಸೂರ್ಮಮ .

ಜಮದಗ್ನಿ ಪ್ರಿಯೇ ರಕ್ಷಾಸ್ಮದೀಯಮಿದಂವಪುಃ ..
ಓಂ ಶ್ರೀಂ ಹ್ರೀಂ ಕ್ರೋಂ ಐಂ ವಜ್ರವೈರೋಚನೀಯೇ ಸಮಯಿನೀ ಛಿನ್ನಮಸ್ತಕೇ
ಸಕಲಸುರಾಸುರವಂದಿತೇ ಮಹಾಭೂಪಾಲಮೌಲಿಮಾಲಾರ್ಚಿತಚರಣಕಮಲೇ
ವಿಕಟದಂತಚ್ಛಟಾಟೋಪನಿವಾರಿಣಿ ಮದೀಯಂ ಶರೀರಂ ರಕ್ಷ ರಕ್ಷ ಪರಮೇಶ್ವರಿ
ಹುಂ ಫಟ್ ಸ್ವಾಹಾ .ಓಂ ಭೂಃ ಸ್ವಾಹಾ .ಓಂ ಭುವಃ ಸ್ವಾಹಾ .

ಓಂ ಸ್ವಃ ಸ್ವಾಹಾ .ಓಂ ಭೂರ್ಭುವಃ ಸ್ವಃ ಸ್ವಾಹಾ .

ಕಮಲಮಾಲಾಭರಣಭೂಷಿತೇಮಹಾಕೌಲಿನಿಮಹಾಬ್ರಹ್ಮವಾದಿನಿಮಹಾಋಷಿಪ್ರಿಯೇ
ವರದಾಯಿನಿ ಮಹಾಭೋಗಪ್ರದೇ ಅಸ್ಮದೀಯಂ ಶರೀರಂ ವಜ್ರಮಯಂ ಕುರು
ಕುರು ದುರ್ಜನಾನ್
ಹನ ಹನಮಹೀಪಾಲಾನ್ ಕ್ಷೋಭಯ ಕ್ಷೋಭಯಪರಚಕ್ರಂ ಭಂಜಯಭಂಜಯ
ಜಯಂಕರಿ ಸ್ಮರಣಮಾತ್ರಗಾಮಿನೀ ತ್ರೈಲೋಕ್ಯಸ್ವಾಮಿನಿ ಸಮಲವರಯೂಂ
ರಮಲವರಯೂಂ
ಭಮಲವರಯೂಂ ಕ್ಷಮಲವರಯೂಂ ಶ್ರೀ ಭಾರ್ಗವಿ ಪ್ರಸೀದ ಪ್ರಸೀದ ಸ್ವಾಹಾ .

ಇತಿ ಸರ್ವಾಂಗೇ ವ್ಯಾಪಕಂ ನ್ಯಸೇತ್ .

ಏಷಾ ವಿದ್ಯಾ ಮಹಾವಿದ್ಯಾ ಸಮಯಾ ಬಲವತ್ತರಾ .

ಅತಿವೀರ್ಯತರಾ ತೀವ್ರಾ ಸೂರ್ಯಕೋಟಿಸಮಪ್ರಭಾ ..

ಕುಲಾಂಗನಾ ಕುಲಂ ಸರ್ವಂ ಮದೀಯಂ ಪರಮೇಶ್ವರಿ .

ದೇವಿ ರಕ್ಷತು ಸರ್ವಾಂಗಂ ದಿವ್ಯಾಂಗೀ ಭೋಗದಾಯಿನೀ ..

ರಕ್ಷ ರಕ್ಷ ಮಹಾದೇವಿ ಶರೀರಂ ಪರಮೇಶ್ವರಿ .

ಮದೀಯಂ ಪರಮಾನಂದೇ ಆಪಾದತಲಮಸ್ತಕಂ ..

ಹುಂಕಾರಂ ಚ ತತಃ ಕುರ್ಯಾತ್ ಪೂಜಯೇತ್ ಭುವಿಮಂಡಲೇ .

ಪೂಜಾಂತೇ ವಾಮಹಸ್ತೇನ ಹ್ರೀಂಕಾರಂ ಚ ತ್ರಿಧಾ ಜಪೇತ್ ..

ಪಶ್ಚಾತ್ ರೇಣುಕಾ ಮಂತ್ರೇಣ ಮೂಲಮಂತ್ರೇಣ ಶಾಂಕರಿ .

ಚಕ್ರಾವರಣ ದೇವೀನಾಂ ರೇಣುಕಾಯಾ ಮಹೌಜಸಃ ..
ಏಕತ್ರ ಗಣನಾರೂಪ ಮಂತ್ರೋ ಮಂತ್ರಾರ್ಥ ಗೋಚರಃ .
ಮಾಲಾಮಂತ್ರವಿಧಾನೇನ ಕ್ರಮಣೋಚ್ಚಾರಣೇ ಭವೇತ್ ..

ತಸ್ಮಾತ್ ಖಡ್ಗವರಂ ಮಂತ್ರಂ ಸ್ವತನೌ ರಕ್ಷಣಂ ಮಹತ್ .

ಧ್ಯಾನಂ
ಸಿದ್ಧೈರರ್ಚಿತಸುಂದರಾ ಶ್ರುತಿಮತೀ ರಾಮಪ್ರಸೂರ್ಭಾರ್ಗವೀ .

ಜ್ಞಾಪರ್ಣಾಽದಿತಿ ರೇಣುಕಾ ಋಷಿಪ್ರಿಯಾ ಶ್ರೀಮೂಲಪೀಠೇ ಸ್ಥಿತಾ ..

ಪಂಚಾರ್ಣೈರಭಿಪೂಜಿತಾ ಶ್ರುತಿಧರಾ ಖಡ್ಗಾಭಿಧಾ ಮಾಲಯಾ .

ಸಾ ಮೇ ರಕ್ಷತು ತತ್ಪರಾರ್ಚನವಿಧೌ ಆವರ್ತನೇ ಭಾವಿತಾ ..

ಪೂರ್ಣಾನಂದಮಯೀ ದೇವೀ ಮೂಲಪೀಠನಿವಾಸಿನೀ .

ಪರಶುರಾಮ ಪ್ರಸೂರ್ಮಾತಾ ಖಡ್ಗಾಭಿದಾಽಭಿರಕ್ಷತು ..

ಓಂ ಅಸ್ಯ ಶ್ರೀ ರೇಣುಕಾ ಶುದ್ಧ ಖಡ್ಗಮಾಲಾ ಮಹಾಮಂತ್ರಸ್ಯ ವರ್ಣಾದಿತ್ಯ ಋಷಿಃ
ಗಾಯತ್ರೀ ಛಂದಃ ಶ್ರೀ ರೇಣುಕಾ ದೇವತಾ ಐಂ ಬೀಜಂ ಹ್ರೀಂ ಶಕ್ತಿಃ ಕ್ರೌಂ ಕೀಲಕಂ
ಮಮಾಭೀಷ್ಟ ಸಿದ್ಧ್ಯರ್ಥೇ ಜಪೇ ವಿನಿಯೋಗಃ .ಧ್ಯಾಯೇನ್ನಿತ್ಯಮಿತಿಧ್ಯಾನಂ ..

ತಾದೃಶಂ ಖಡ್ಗಮಾಪ್ನೋತಿ ಯೇನ ಹಸ್ತಸ್ಥಿತೇನ ವೈ .
ಅಷ್ಟಾದಶ ಮಹಾದ್ವೀಪ ಸಮ್ರಾಡ್ಭೋಕ್ತಾ ಭವಿಷ್ಯತಿ ..

ಓಂ ಶ್ರೀಂ ಹ್ರೀಂ ಕ್ರೋಂ ಐಂ ಓಂ ನಮಃ
ಶ್ರೀ ಸುಂದರಿ ಭಾರ್ಗವಿ ಹೃದಯದೇವಿ ಶಿರೋದೇವಿ ಶಿಖಾದೇವಿ ಕವಚದೇವಿ
ನೇತ್ರದೇವ್ಯಸ್ತ್ರದೇವಿ ಪಂಚದಶತಿಥಿ ನಿತ್ಯೇ ಪರಮೇಶ್ವರ ಪರಮೇಶ್ವರಿ
ಮಿತ್ರಶಮಯಿ ಷಷ್ಠೀಶಮಯಿ ಉಡ್ಡೀಶಮಯಿ ಚರ್ಯಾನಾಥಮಯಿ ಶ್ರೀ
ರೇಣುಕಾಮಯಿ
ಜಮದಗ್ನಿಮಯಿಕಾಲತಾಪನಮಯಿಧರ್ಮಾಚಾರಮಯಿಮುಕ್ತಕೇಶೀಶ್ವರಮಯಿ
ದೀಪಕಲಾನಾಥಮಯಿ ಶಿವಕಲಾಕಶ್ಯಪಮಯಿ
ಇಂದ್ರಸುರಾಧಿಪ ಸಪರಿವಾರ ವಜ್ರಾಯುಧಮಯಿ
ಅಗ್ನಿತೇಜೋಽಧಿಪ ಸಪರಿವಾರ ಶಕ್ತ್ಯಾಯುಧಮಯಿ
ಯಮನಿಯಮಾಧಿಪ ಸಪರಿವಾರ ದಂಡಾಯುಧಮಯಿ

ನೈರೃತ್ಯರಕ್ಷಾಧಿಪ ಸಪರಿವಾರ ಖಡ್ಗಾಯುಧಮಯಿ
ವರುಣ ಜಲಾಧಿಪ ಸಪರಿವಾರ ಪಾಶಾಯುಧಮಯಿ
ವಾಯುಪ್ರಾಣಾಧಿಪ ಸಪರಿವಾರ ಕುಶಾಯುಧಮಯಿ
ಕುಬೇರಯಕ್ಷಾಧಿಪ ಸಪರಿವಾರ ಗದಾಯುಧಮಯಿ
ಶಂಕರಭೂತಾಧಿಪ ಸಪರಿವಾರ ಶೂಲಾಯುಧಮಯಿ
ವಿರಂಚಿಜೀವಾಧಿಪ ಸಪರಿವಾರ ದರ್ಭಾಯುಧಮಯಿ
ವಿಷ್ಣುವಿಶ್ವಾಧಿಪ ಸಪರಿವಾರ ಚಕ್ರಾಯುಧಮಯಿ
ಭೂಪುರಪ್ರಥಮರೇಖೇ ಐಂ ಉತ್ಪತ್ತಿಸತ್ತ್ವಗುಣಕಾರಣಮಯಿ
ಮಧ್ಯರೇಖೇ ಶ್ರೀ ಸ್ಥಿತಿ ರಜೋಗುಣ ಕಾರಣಮಯಿ
ಅಂತ್ಯರೇಖೇ ಹ್ರೀಂ ಲಯ ತಮೋಗುಣ ಕಾರಣಮಯಿ
ತ್ರೈಲೋಕ್ಯಮೋಹನಚಕ್ರ ಸ್ವಾಮಿನಿ ಪ್ರಕತಯೋಗಿನಿ ಸ್ತಂಭನಮುದ್ರೇ .

ಬ್ರಹ್ಮಾಣಿ ಕೌಮಾರಿ ವಾರಾಹಿ ಶಾಂಕರಿ ಇಂದ್ರಾಣಿ ಕಂಕಾಲಿ ಕರಾಲಿ ಕಾಲಿ
ಮಹಾಕಾಲಿ
ಚಾಮುಂಡೇ ಜ್ವಾಲಾಮುಖಿ ಕಾಮಾಖ್ಯೇ ಕಪಾಲಿನಿ ಭದ್ರಕಾಲಿ ದುರ್ಗೇ ಅಂಬಿಕೇ
ಲಲಿತೇ
ಗೌರಿ ಸುಮಂಗಲೇ ರೋಹಿಣಿ ಕಪಿಲೇ ಶೂಲಕರೇ ಕುಂಡಲಿನಿ ತ್ರಿಪುರೇ ಕುರುಕುಲ್ಲೇ
ಭೈರವಿ ಭದ್ರೇ ಚಂದ್ರಾವತಿ ನಾರಸಿಂಹಿ ನಿರಂಜನೇ ಹೇಮಕಾಂತೇ ಪ್ರೇತಾಸನೇ
ಈಶಾನಿ ವೈಶ್ವಾನರಿ ವೈಷ್ಣವಿ ವಿನಾಯಕಿಯಮಘಂಟೇ ಹರಸಿದ್ಧೇ ಸರಸ್ವತಿ
ತೋತುಲೇ ವಂದಿನಿ ಶಂಖಿನಿ ಪದ್ಮಿನಿ ಚಿತ್ರಿಣಿ ವಾರುಣಿ ಚಂಡಿ ವನದೇವಿ
ಯಮಭಗಿನಿ ಸೂರ್ಯಪುತ್ರಿ ಸುಶೀಲತೇ ಕೃಷ್ಣ ವಾರಾಹಿ ರಕ್ತಾಕ್ಷಿ ಕಾಲರಾತ್ರೇ
ಆಕಾಶಿ ಶ್ರೇಷ್ಠಿನಿ ಜಯೇ ವಿಜಯೇ ಧೂಮಾವತಿ ವಾಗೀಶ್ವರಿ ಕಾತ್ಯಾಯಿನಿ
ಅಗ್ನಿಹೋತ್ರಿ
ಚಕ್ರೇಶ್ವರಿ ಮಹಾವಿದ್ಯೇ ಈಶ್ವರಿ ಸರ್ವಾಶಾಪರಿಪೂರಕ ಚಕ್ರಸ್ವಾಮಿನಿ
ಗುಪ್ತಯೋಗಿನಿ ವಿದ್ಯೇ ಹ್ರೀಂ ಪುಷ್ಟೇ ಪ್ರಜ್ಞೇ ಸಿನೀವಾಲಿ ಕುಹು ರುದ್ರೇ ವೀರ್ಯೇ
ಪ್ರಭೇ ನಂದೇ ಪೋಷಿಣಿಋದ್ಧಿದೇ ಕಾಲರಾತ್ರೇ ಮಹಾರಾತ್ರೇ ಭದ್ರಕಾಲಿ ಕಪರ್ದಿನಿ
ವಿವೃತೇ ದಂಡಿನಿ ಮುಂಡಿನಿ ಸೇಂದುಖಂಡೇ ಶಿಖಂಡಿನಿ ನಿಶುಂಭಶುಂಭಮಥಿನಿ
ಮಹಿಷಾಸುರಮರ್ದಿನಿ ಇಂದ್ರಾಣಿ ರುದ್ರಾಣಿ ಶಂಕರಾರ್ದ್ಧಶರೀರಿಣಿ ನಾರಿ
ನಾರಾಯಣಿ
ತ್ರಿಶೂಲಿನಿ ಪಾಲಿನಿ ಅಂಬಿಕೇ ಹ್ಲಾದಿನಿ ಸರ್ವ ಸಂಕ್ಷೋಭಿಣಚಕ್ರಸ್ವಾಮಿನಿ
ಗುಪ್ತತರಯೋಗಿನಿ .

ಗೌರಿ ಪದ್ಮೇ ಶಚಿ ಮೇಧೇ ಸಾವಿತ್ರಿ ವಿಜಯೇ ಜಯೇ ದೇವಸೇನೇಸ್ವಧೇ ಸ್ವಾಹೇ
ಮಾತಃ ಲೋಕಮಾತಃ ಧೃತೇ ಪುಷ್ಟೇ ತುಷ್ಟೇ ಕುಲದೈವತೇ ಸರ್ವಸೌಭಾಗ್ಯದಾಯಿಕೇ

ಚಕ್ರಸ್ವಾಮಿನಿ ಸಂಪ್ರದಾಯಯೋಗಿನಿ .ಅಸಿತಾಂಗಭೈರವಮಯಿಬ್ರಾಹ್ಮಿ
ಮಾಹೇಶ್ವರಿ ಕೌಮಾರಿ ವೈಷ್ಣವಿ ವಾರಾಹಿ ಇಂದ್ರಾಣಿ ಚಾಮುಂಡೇ ಮಹಾಲಕ್ಷ್ಮಿ
ಸರ್ವರಕ್ಷಾಕರಚಕ್ರಸ್ವಾಮಿನಿ ನಿಗರ್ಭಯೋಗಿನಿ ಚತುರಸ್ತ್ರಮುದ್ರೇ .

ಜಯೇ ವಿಜಯೇ ದುರ್ಗೇ ಭದ್ರಕಾಲಿ ಕ್ಷೇಮಕರಿ ನಿತ್ಯೇ ಸರ್ವಾರ್ಥಸಾಧಿಕೇ
ಚಕ್ರಸ್ವಾಮಿನಿ ಕುಲೋತ್ತೀರ್ಣಯೋಗಿನಿ ಮತ್ಸ್ಯಮುದ್ರೇ ಶಂಖನಿಧ್ಯಂಬೇ
ಪದ್ಮನಿಧ್ಯಂಬೇ
ಕ್ಲಾಂ ಮಾತೃಪುರನಿವಾಸಿನಿ ಹೃದಯಶಕ್ತಿಃ .
ಕ್ಲೀಂ ಮೂಲಪೀಠಾಶ್ರಿತೇ ಸ್ವಾಹಾ . ಶಿರೋ ಶಕ್ತಿಃ .
ಕ್ಲೂಂ ರೇಣಾಗಿರಿಪ್ರಿಯೇ ವಷಟ್ ಶಿಖಾ ಶಕ್ತಿಃ .
ಕ್ಲೈಂ ಏಕವೀರೇ ಹುಂ ಕವಚ ಶಕ್ತಿಃ .
ಕ್ಲೌಂ ಭಾರ್ಗವಿ ವೀರೇ ವೌಷಟ್ ನೇತ್ರ ಶಕ್ತಿಃ .
ಕ್ಲಃ ರೇಣುಕೇ ಫಟ್ ಅಸ್ತ್ರಶಕ್ತಿಃ .
ಸರ್ವಂ ರಕ್ಷಾಕರ ಚಕ್ರಸ್ವಾಮಿನಿ ನಿಗರ್ಭಯೋಗಿನಿ .

ಡಾಂ ಡಾಕಿನಿ ತ್ವಗ್ರಕ್ಷಿಣಿ ಚತುಃಷಷ್ಠಿಲಕ್ಷಕೋಟಿಯೋಗಿನೀ ಸ್ವಾಮಿನೀನಾಯಿಕೇ .

ಶಾಂ ಶಾಕಿನಿ ಅಸೃಗ್ರಕ್ಷಿಣಿ ದ್ವಾತ್ರಿಂಶಲ್ಲಕ್ಷಕೋಟಿಯೋಗಿನೀ ಸ್ವಾಮಿನೀನಾಯಿಕೇ .

ಲಾಂ ಲಾಕಿನಿ ಮಾಂಸರಕ್ಷಿಣಿಷೋಡಶಲಕ್ಷಕೋಟಿಯೋಗಿನೀ ಸ್ವಾಮಿನೀನಾಯಕೇ .

ಕಾಂ ಕಾಕಿನಿ ಮೇದೋರಕ್ಷಿಣ್ಯಷ್ಟಲಕ್ಷಕೋಟಿಯೋಗಿನಿ ಸ್ವಾಮಿನೀನಾಯಿಕೇ .

ಸಾಂ ಸಾಕಿನಿ ಅಸ್ಥಿರಕ್ಷಿಣಿ ಚತುರ್ಲಕ್ಷಕೋಟಿಯೋಗಿನಿ ಸ್ವಮಿನೀನಾಯಿಕೇ .

ಹಾಂ ಹಾಕಿನಿ ಮಜ್ಜಾರಕ್ಷಿಣಿ ದ್ವಿಲಕ್ಷಕೋಟಿಯೋಗಿನಿ ಸ್ವಾಮಿನ್ನೀಆಯಿಕೇ .

ಶಾಂ ಶಾಕಿನಿ ಶುಕ್ರರಕ್ಷಿಣಿ ಏಕಲಕ್ಷಕೋಟಿಯೋಗಿನಿ ಸ್ವಾಮಿನೀನಾಯಿಕೇ .

ಸರ್ವರೋಗಹರಚಕ್ರಸ್ವಾಮಿನಿ ಸರ್ವರಹಸ್ಯಯೋಗಿನಿ ಗೋಮುಖಮುದ್ರೇ .

ಕ್ಲೀಂ ಟಂಕಹಸ್ತೇ ಪರಶುರಾಮಜನನಿ .

ಉಡ್ಯಾನಪೀಠೇ ಇಚ್ಛಾಶಕ್ತಿಃ ಜಾಲಂಧರಪೀಠೇ ಜ್ಞಾನಶಕ್ತಿಃ
ಕಾಮರೂಪಪೀಠೇ ಕ್ರಿಯಾಶಕ್ತಿಃ ಸರ್ವಸಿದ್ಧಿಪ್ರದಚಕ್ರಸ್ವಾಮಿನಿಅತಿರಹಸ್ಯಯೋಗಿನಿ
ಯೋನಿಮುದ್ರೇ .ಶ್ರೀ ರೇಣುಕೇಬಿಂದುಚಕ್ರನಿವಾಸಿನಿಪರಾಪರಾತಿರಹಸ್ಯಯೋಗಿನಿ
ಶ್ರೀಮೂಲಪೀಠೇ ಶ್ರೀಮೂಲಪೀಠೇಶಿ ಶ್ರೀಮೂಲಪೀಠಸುಂದರಿಶ್ರೀಮೂಲಪೀಠನಿವಾಸಿನಿ
ಶ್ರೀಮೂಲಪೀಠಶ್ರಿ ಶ್ರೀಮೂಲಪೀಠಮಾಲಿನಿಶ್ರೀಮೂಲಪೀಠಸಿದ್ಧೇ ಶ್ರೀಮೂಲಪೀಠಾಂಬೇ
ಶ್ರೀಮಹಾಮೂಲಪೀಠಸುಂದರಿ ಶ್ರೀಮಹಾಮಾಹೇಶ್ವರಿ ಮಹಾಮಹಾರಾಜ್ಞಿ
ಮಹಾಮಹಾಶಕ್ತೇ
ಮಹಾಮಹಾಗುಪ್ತೇಮಹಾಮಹಾಜ್ಞಪ್ತೇಮಹಾಮಹಾನಂದೇಮಹಾಮಹಾಸ್ಪಂದೇ
ಮಹಾಮಹಾಶಯೇ

ಶ್ರೀರೇಣುಕಾ ಖಡ್ಗಮಾಲಾ ಮಂತ್ರಃ

ಮಹಾಮಹಾಶ್ರೀಮೂಲಪೀಠಚಕ್ರನಗರಸ್ವಾಮಿನಿ ಸಾಮ್ರಾಜ್ಞಿ ನಮಸ್ತೇ ನಮಸ್ತೇ
ನಮಸ್ತೇ
ಸ್ವಾಹಾ ಐಂ ಕ್ರೋಂ ಹ್ರೀಂ ಶ್ರೀಂ ಓಂ .

ಓಂ ಶ್ರೀಂ ಹ್ರೀಂ ಕ್ರೋಂ ಐಂ ಸಮಸ್ತಪ್ರಕಟಗುಪ್ತಗುಪ್ತತರಸಂಪ್ರದಾಯಕುಲಕೌಲಿನಿ
ಗರ್ಭರಹಸ್ಯಾತಿರಹಸ್ಯ ಪರಾಪರರಹಸ್ಯಯೋಗಿನಿ ಶ್ರೀರಾಜರಾಜೇಶ್ವರಿ
ಶ್ರೀರೇಣುಕಾಪರಮೇಶ್ವರಿ ಶ್ರೀಮೂಲಪೀಠೇಶ್ವರಿ ಶ್ರೀಪಾದುಕಾಂ ಪೂಜಯಾಮಿ
ನಮಃ .
ಪುಷ್ಪಾಂಜಲಿಂ ನಿವೇದ್ಯ ಮೂಲೇನ ನ್ಯಾಸಂ ವಿಧಾಯ ಮಾನಸೋಪಚಾರೈಃ
ಪೂಜಯೇತ್ .

..ಇತಿ ..

